
ABSTRAK 

Disertasi yang bertajuk Kajian Terhadap Kesan Pemanasan Ke Atas Sifat Fizikal Batu 

Sedimen ini adalah satu kajian yang dibuat bagi mengkaji perubahan yang berlaku 

terhadap sifat fizikal batu sedimen setelah dipanaskan. Sifat fizikal yang dikaji ialah 

ketumpatan dan kandungan mineral batu. Kajian ini juga adalah bertujuan untuk 

menentukan nama bagi salah satu sampel batuan iaitu sampel A. Empat sampel batu telah 

dikaji di dalam kajian ini. Ujikaji-ujikaji yang dijalankan ialah ujian ketumpatan dengan 

menggunakan teknik sesaran air, ujian pembelauan sinar-x yang menggunakan kaedah 

pembelauan serbuk sinar-x dengan menggunakan satu mesin khas iaitu mesin 

Difraktometer XRD, ujian pemanasan dan ujian keratan nipis. Hasil kajian ini 

menunjukkan bahawa, unsur mineral utama di dalam kesemua sampel batu ialah Quartz 

atau nama kimianya Silicon Oxide dan didapati bahawa terdapat perubahan kandungan 

mineral pada batu setelah dipanaskan di mana sampel A dan B kebilangan mineral utama 

yang selain daripada Quartz setelah dipanaskan iaitu Orthoclase dan Albite Calcian Low 

bagi sampel A dan Quartz Beta bagi sampel B. Penemuan yang lain pula, ialah batu 

sedimen ini didapati mengalami perubahan ketumpatan setelah dipanaskan iaitu sampel A 

mengalami perbezaan ketumpatan sebanyak 0.461 gcm? dan sampel B pula adalah 

sebanyak 0.562 gcriP . Ketumpatan bagi sampel C dan D pula adalah sangat rendah iaitu 

0.7062 gcrii3 bagi sampel C dan 0.8608 gctiP bagi sampel D. Melalui ujian keratan 

nipis pula, sampel A telah dapat dikenalpasti sebagai batu Shal. 



ABSTRACT 

THE STUDY OF HEAT TREATMENT EFFECT ON PHYSICAL 

CHARACTERISTICS OF SEDIMENTARY ROCK 

VI 

This dissertation that entitiled The Study Of Heat Treatment Effect On Physical 

Characteristics Of Sedimentary Rock is a study that is carried out to study the changes 

that will happen to physical characteristics of sedimentary rock after it was given heat 

treatment. Physical characteristics that had been studied in this study is the density of the 

rock and the mineralogy of the rock. This study is also carried out in order to determine 

the name of one of the samples which is sample A. Four sedimentary rocks had been 

studied. The experiments that had been carried out are Archimedes test, x-ray powder 

diffraction, XRD using a special machine called XRD diffractometer, heat treatment and 

thin section experiment. The result of this study indicates that, the main minerals in all 

samples is Quartz or chemically known as Silicon Oxide and there was some chemical 

changes in the samples after heat treatment where sample A and B had lost their other 

main minerals which are Orthoclase and Albite Calcian Low for A and Quartz Beta for B. 

The other discovery is, sample A and B had density changes after heat treatment for a 

different of 0.461 gcriP for A and 0.562 gcliP for sample B. The density of sample C 

and D are very small which are 0.7062 gcIiP for sample C dan 0.8608 gcriil for 

sample D. From thin section experiment, the name of sample A had been successfully 

determined. The name of sample A is Shal. 

BABI 

PENDAHULUAN 

1.1 Pengenalan 

Kajian tentang batuan telah lama dijalankan oleh para saintis di serata dunia. Kajian ini 

amat penting di dalam pengkajian tentang pelbagai perkara yang melibatkan pelbagai 

aspek di dalam kehidupan manusia. Pengkajian tentang batuan amat berguna dan 

merangkumi pelbagai pengkajian seperti pengkajian tentang sejarah manusia dari zaman 

dahulu kala, sejarah pembentukan muka bumi, sejarah pergerakan manusia zaman dahulu, 

penglibatan fosil haiwan di dalam kandungan tanah, pembentukan minyak dan arang batu 

di dalam tanah serta pelbagai lagi kajian tentang kandungan mineral tanah. Dengan kata 

lain, apabila manusia ingin mengkaji apa sahaja yang melibatkan tanah, kajian tentang 

batu akan turnt terlibat dan memberi sumbangan yang sangat besar. Arkeologi, geologi 

dan beberapa lagi bidang sememangnya melibatkan kajian tentang batuan. 

Segala pengkajian ini telah banyak membantu manusia untuk memahami dengan 

lebih lanjut tentang asal-usul bumi dan menjawab pelbagai persoalan yang timbul tentang 

sejarah batuan di bumi. Bidang pengkajian batuan ini juga telah dapat membantu 

membongkar rahsia alam yang menyimpan pelbagai khazanah berharga. Pelbagai 

penemuan yang dijumpai hasil daripada pengkajian tentang batuan telah memberi banyak 

faedah kepada manusia. Mineral yang dijumpai serta minyak yang diambil darl dalam 

tanah telah memberi faedah kepada manusia dan membekalkan keperluan harlan kepada 

manusia. Impak positif daripada bidang ini telah menyebabkan lebih ramai orang ingin 

melibatkan diri di dalam bidang ini. 

Justeru, pengkajian tentang batuan arnatlah penting di dalam kehidupan manusia. 

Bidang ini haruslah dititikberatkan dan diteruskan agar pelbagai lagi rahsia alarn dapat 

diterokai. Pada masa yang sarna, pelbagai jenis batuan dijumpai oleh para saintis di 

seluruh dunia. Terdapat banyak lagi batuan yang dijumpai masih lagi dijalankan ujikaji 

bagi menentukan jenis dan namanya. Setiap jenis batu mempunyai sifat dan eiri-eiri yang 

tersendiri. Setiap batu adalah unik dan kajian tentang batu arnat berguna di dalam 

memperkembangkan lagi pengetahuan sesiapa sahaja yang mengkajinya. 

Apabila mengkaji sesuatu batu yang tidak diketahui jenis dan narnanya, beberapa 

perkara tentang batu tersebut mestilah dikaji. Aspek-aspek yang perlu dikaji tentang batu 

ialah kandungan mineralnya, struktur dalamannya, kandungan kimia dan sifat fizikalnya. 

Apabila kesemua aspek ini dikaji, batu tersebut akan dapat ditentukan jenis dan namanya 

serta kegunaannya. Beberapa ujikaji mestilah dijalankan bagi menentukan jenis dan nama 

batu yang dikaji. Ujikaji-ujikaji ini adalah mengikut kepada eiri-eiri batu yang ingin 

dikaji. Pelbagai alat dan kaedah dapat digunakan bagi memenuhi keperluan ini. Ujian 

keratan nipis misalnya digunakan bagi menentukan kandungan mineral batuan dan 

menentukan jenis batuan. Kemajuan sains dan teknologi telah banyak membantu para 

saintis menjalankan ujkaji-ujikaji mereka. Dengan keeanggihan peralatan pada abad ini 

yang banyak mengaplikasikan pengetahuan sains telah memajukan lagi bidang 

pengkajian batuan ini. 

1.1.1 Sampel Batuan. 

Bagi projek ini, empat jenis batu telah dipilih sebagai sampel untuk dikaji. Batu-batu ini 

telah dikenalpasti sebagai batu dari jenis sedimen. Empat jenis batu ini dinamakan 

sebagai sampel A, sampel B, sampel C dan sampel D. Sampel A adalah bahan utama 

kajian ini kerana nama bagi sampel A ingin dikaji dan diketahui manakala nama bagi 

sampel B, C dan D telah diketahui iaitu batu Shal. Bagi sampel A dan sampel B, sebelum 

kajian dijalankan, kedua-dua sampel ini belum dipanaskan lagi manakala bagi sampel C 

dan D, kedua-dua sampel ini telah diberikan pemanasan dengan suhu yang tinggi iaitu 

sampel C telah dipanaskan dengan suhu 1200°C dan sampel D telah dipanaskan dengan 

suhu 1000°C. Jadi, hanya sampel A dan B yang dipanaskan manakala sampel C dan D 

tidak lagi dipanaskan di dalam kajian ini. Justeru, kajian bagi sampel C dan D adalah 

untuk mengkaji sifat fizikal dan melihat kandungan mineral batu yang telah distructived 

atau batu yang sudah tidak berada di dalam keadaan asal disebabkan oleh sesuatu ujian 

yang telah dijalankan ke atas batu tersebut. Di dalam hal ini, batu tersebut telah 

dipanaskan. 

Perkara yang ingin dikaji ialah kesan pemanasan ke atas batu-batu ini. Aspek yang 

ingin dilihat adalah dari segi sifat fizikal dan kandungan di dalam batu sebelum dan 

selepas pemanasan. Perubahan sifat fizikal batu dikaji dengan menjalankan ujikaji-ujikaji 

tertentu berdasarkan kepada sifat fizikal yang ingin dikaji. Ujikaji-ujikaji yang dijalankan 

melibatkan dua peringkat. Peringkat pertama ialah ujikaji yang dijalankan sebelum 

pemanasan dan peringkat kedua ialah ujikaji yang dijalankan selepas pemanasan. Kajian 

terhadap kesan pemanasan ke atas sampel dapat dijalankan dengan melihat perubahan 

yang berlaku dari segi sifat fizikal setelah sampel dipanaskan. 

1.2 Objektif 

Objektif kajian ini adalah untuk mengesan perubahan sifat fizikal yang berlaku pada batu 

sedimen yang dikaji selepas diberikan pemanasan dengan suhu yang sangat tinggi. 

Objektif kajian ini juga adalah untuk menentukan kandungan mineral sampel batu, 

menentukan ketumpatan sampel batu, mengkaji sifat fizikal sampel batu sebelum dan 

selepas pemanasan dan untuk: menentukan nama dan jenis bagi sampel batu A. 

1.3 Skop Kajian 

Kajian ini berkisar tentang perubahan yang berlaku kepada batu tersebut dari segi sifat 

fizikal akibat daripada pemanasan yang diberikan. Perubahan ini adalah meliputi 

perubahan ketumpatan batu dan perubahan kandungan mineral batu. 

Perubahan-perubahan ini ditentukan dengan mengkaji ketumpatan batu dan 

kandungan mineral batu sebelum dan selepas pemanasan. Ini adalah bertujuan untuk 

melihat perubahan yang berlaku bagi ciri-ciri batu tersebut selepas ia eliberikan 

pemanasan dengan suhu yang sangat tinggi. Kajian dijalankan dengan menjalankan 

beberapa eksperimen ke atas batu tersebut. Eksperimen-eksperimen ini akan diterangkan 

dengan lebih lanjut lagi eli dalam Bab 3 iaitu Bab Bahan Dan Kaedah nanti. 

Hasil daripada eksperimen-eksperimen ini, adalah diharap dapat membantu 

menjalankan kajian ini dan seterusnya dapat membantu mencapai objektif kajian ini. 

Seterusnya, kajian ini juga diharap dapat menentukan nama bagi sampel batu A yang 

dikaji. 



6 

DAB 2 

ULASANPERPUSTAKAAN 

2.1 Datuan Sedimen 

Batuan sedimen adalah antara batuan utama yang rnernbentuk: burni. Terdapat tiga jenis 

batuan utama iaitu batu igneus, batu metamorf dan batu sedimen. Batuan sedimen 

membentuk 80 peratus daripada permukaan bumi. Namun begitu, kandungan batu 

sedimen di dalam kerak bumi bagi 16 km ke atas adalah dianggarkan sebanyak 5 peratus 

sahaja. Kebanyakan daripada batuan yang membentuk kerak bumi adalah batu igneus dan 

batu metamorf. 

Rajah 2.1 : Keratan Rentas Bumi 

(Surnber: The Children Museum Of Indianapolis, Geo-Mysteries. 

http://www.topscience.orglfloat_sink.htm ) 

Ketiga-tiga jenis batuan ini mempunyai eiri-ciri yang tersendiri. Terdapat 

beberapa kriteria yang mengklasifikasikan ketiga-tiga jenis batuan ini. Antaranya ialah 

asal-usul pembentukan batu, mineralogi, struktur komposisi kirnia dan sifat fizikal batu. 

Batuan sedirnen sendiri terbahagi kepada beberapa kategori. Kategori bagi batu 

sedimen adalah mengikut cara bagaimana batu sedimen tersebut terhasil. Dua bahagian 

utama bagi jenis-jenis batu sedimen adalah sedimen klastik dan precipitates iaitu batu 

dari pemendapan kimia Dua bahagian ini adalah penting apabila membincangkan tentang 

batu sedirnen. 

Batu sedimen klastik adalah jenis batu sedimen yang paling banyak terdapat pada 

kerak bumi. Perkataan klastik adalah berasal daripada perkataan Greek iaitu klastos yang 

bermaksud pecah. Saiz bagi batu sedimen klastik adalah boleh terdiri daripada sebesar

besar batu yang paling besar yang boleh dilihat dengan mata kasar sehingga ke sekecil

kecil debu yang sebesar partikel mikroskopik sahaja. Batu sedimen klastik adalah jenis 

batu sedimen yang mengandungi sekumpulan mineral dan komponen batu yang 

dihasilkan oleh peleraian batu oleh batu-batu yang lebih tua. Antara jenis batu sedimen 

klastik ialah batu konglomerat, breccias, batu pasir dan batu lumpur. 

Bagi batu dari pemendapan kirnia pula, jenis batu sedimen ini lebih meluas 

kepelbagaian serta taburannya dari segi bagaimana ia terhasil dan kandungan mineralnya. 

Antara jenis batuan ini ialah jenis biokirnia dan biogenic seperti dolostones serta jenis 

chemical precipitates seperti ironstones dan evaporites. Satu lagi jenis batu precipitates 

adalahjenis organik. seperti arang dan oil shale. 

Foto 2.1 : Beberapa contoh batuan sedimen dari jenis precipitates. 

(Sumber: The Children Museum Of Indianapolis, Geo-Mysteries. 

http://www.topscience.orglfloat_sink.htm ) 

Asal-usul pembentukan batu sedimen adalah daripada proses luluhawa. 

Sebenarnya batu sedimen adalah berasal daripada sarna ada batu igneus, batu metamorf 

dan batu sedimen sendiri. Proses luluhawa ini terbahagi kepada dua bahagian utama iaitu 

luluhawa kimia dan luluhawa mekanikal. Luluhawa kimia akan menghasilkan batu 

sedimen, batu sedimen organik dan batu sedimen kimia. Batu sedimen kimia pula 

terbahagi kepada batu sedimen orthochemical dan allochemical. Luluhawa mekanikal 

pula akan menghasilkan batuan sedimen detritral manakala luluhawa mekanikal dan 

kimia akan menghasilkan batu sedimen terrigenous. Contoh bagi batu sedimen organik 

ialah seperti batu kapur dan limestone manakala contoh bagi batu sedimen kimia adalah 

seperti garam, potash, gypsum, anhydrite dan dolostone. Contoh bagi batu sedimen 

detritral pula adalah seperti batu konglomerat, batu pasir dan batu lumpur. 

